
Soalan 1 wajib dijawab dan pilih mana-mana empat soalan yang lain.

	1
	(a)
	(i)
	Pengertian  Rububiyyah;
Keyakinan dalam hati secara mutlak bahawa Allah SWT memiliki, mentadbir dan mencipta seluruh alam ini. 

	
[2 markah]

	
	
	(ii)
	Dua  prinsip/konsep Rububiyyah;
· Allah SWT adalah Pencipta, Pemilik dan Pentadbir alam.
· Kekuasaan Allah SWT meliputi langit dan bumi.
· Allah SWT berkuasa memberi sesuatu mengikut kehendakNya.

	
[4 markah]

	
	(b)
	(i)
	Pengertian Asma’ wa Sifat;
Allah SWT mempunyai nama-nama yang indah dan sifat-sifat yang mulia.

	
[2 markah]

	
	
	(ii)
	Empat nama Allah SWT yang mulia;
· Ar-Rahman
· Ar-Rahim
· Al-Malik
· Al-Quddus...... dll

	
[4 markah]

	
	(c)
	(i)
	Dua ciri orang yang beragama;
· Melakukan sesuatu pekerjaan dengan ikhlas kerana Allah SWT.
· Sentiasa reda dengan ketentuan Allah SWT yang berlaku ke atas dirinya.
· Bersyukur dengan nikmat yang dimiliki dengan cara memanfaatkannya ke jalan Allah SWT.

	
[4 markah]

	
	
	(ii)
	Cara manusia mencintai Allah SWT beserta contoh;
· Dengan sentiasa mematuhi perintah Allah SWT, contohnya menunaikan solat lima waktu.
· Sentiasa mengingati Allah SWT setiap masa, contohnya sentiasa berzikir dan bertahmid.
· Dengan sentiasa menjauhi larangan Allah SWT, contohnya menjauhi diri dari perbuatan maksiat seperti zina.










	
[4 markah]

	2
	(a)
	(i)
	Pengertian rasul Ulul-Azmi;
Gelaran yang diberikan kepada rasul yang memiliki kesabaran yang amat tinggi dalam menghadapi cabaran semasa berdakwah kepada kaumnya.

	
[2 markah]

	
	
	(ii)
	Rasul diberi gelaran Ulul Azmi;
· Nabi Musa a.s
· Nabi Ibrahim a.s
· Nabi Nuh a.s
· Nabi Isa a.s
· Nabi Muhammad SAW

	
[2 markah]

	
	
	(iii)
	Dua sebab diberi gelaran Ulul Azmi;
· Kerana mereka memiliki kesabaran yang tinggi semasa berdakwah.
· Sebagai pengiktirafan Allah SWT di atas usaha dakwah yang telah dijalankan.
· Kerana mereka sentiasa memohon kepada Allah SWT supaya kaum mereka tidak diturunkan azab.
	
[4 markah]

	
	(b)
	(i)
	Proses kejadian manusia sebelum ditiupkan roh;
· Berasal daripada tanah (Nutfah-air mani)
· Bertukar menjadi seketul darah beku (Alaqah-zigot)
· Menjadi seketul tulang (Mudghah-embrio)
· Menjadi tulang yang dibaluti daging (Izam-fetus)
· Ditiupkan roh

	
[4 markah]

	
	
	(ii)
	Dua keistimewaan insan berbanding makhluk lain;
· Memiliki akal fikiran yang dapat membezakan antara yang baik dengan yang buruk.
· Mempunyai fizikal yang sempurna dan menarik yang tidak terdapat pada makhluk lain.
· Dilantik sebagai khalifah untuk memakmurkan alam dengan cara yang telah ditetapkan oleh Allah SWT.

	
[4 markah]

	
	
	(iii)
	Dua tanggungjawab manusia sesama manusia;
· Bertolak ansur dan bertoleransi tanpa mementingkan diri sendiri.
· Bantu membantu, tolong menolong, menderma dan sentiasa bekerjasama antara satu sama lain.
· Sentiasa nasihat menasihati, tegur menegur, saling melindungi dan mengajar manusia jika berbuat kesilapan.







	
[4 markah]

	3
	(a)
	(i)
	Pengertian alam;
Semua makhluk ciptaan Allah SWT sama ada berada di bumi mahupun di langit.

	
[2 markah]

	
	
	(ii)
	Dua contoh alam ghaib;
· Alam roh
· Alam kubur
· Kiamat
· Padang mahsyar..... dll

	
[2 markah]

	
	
	(iii)
	Dua hikmah Allah SWT merahsiakan hakikat alam ghaib;
· Menunjukkan kekuasaan Allah SWT yang menjadikan semua alam dengan kehendakNya sendiri.
· Menguji keimanan manusia kepada perkara ghaib yang bakal berlaku seperti hari kiamat dsb.
· Meningkatkan ilmu pengetahuan manusia terhadap alam ghaib dengan cara mengkaji perkara-perkara ghaib.

	
[4 markah]

	
	(b)
	(i)
	Dua cara memelihara alam musyahadah;
· Merancang kawasan pembangunan dengan baik.
· Mengawal penebangan hutan daripada berleluasa.
· Mengekalkan habitat flora dan fauna agar sentiasa dalam keadaan baik.

	
[4 markah]

	
	
	(ii)
	Dua bentuk pencemaran alam sekitar;
· Pencemaran bunyi seperti bunyi bising yang keterlaluan.
· Pencemaran udara seperti perlepasan asap daripada kenderaan.
· Pencemaran air seperti pembuangan sisa toksid ke dalam sungai atau laut.

	
[4 markah]

	
	
	(iii)
	Dua cara mengatasi pencemaran alam sekitar;
· Memberi kesedaran tentang kepentingan menjaga alam kepada orang ramai.
· Mengedarkan risalah tentang keburukan pencemaran alam sekitar.
· Menguatkuasakan undang-undang alam sekitar.










	
[4 markah]

	4
	(a)
	(i)
	Pengertian wahyu;
Kalam Allah SWT yang disampaikan kepada nabi dan rasul melalui perantaraan malaikat Jibril atau secara langsung mengenai syariat untuk menjamin kebahagiaan dunia dan akhirat.
	
[2 markah]

	
	
	(ii)
	Dua ciri wahyu;
· Wahyu hanya disampaikan kepada para nabi dan rasul sahaja.
· Wahyu diturunkan melalui perantaraan malaikat Jibril atau secara langsung.
· Hukum wahyu kekal hingga ke akhir zaman kerana tidak boleh dipinda oleh manusia dan jin.
· Kalam Allah SWT yang bersifat mutlak dan tidak boleh dipertikaikan lagi kerana ianya datang daripada Allah.
	
[2 markah]

	
	
	(iii)
	Dua perbezaan antara wahyu dan akal;
	Wahyu
	Akal

	Wahyu bersifat kekal
	Akal bersifat sementara

	Wahyu tidak boleh diubah
	Akal sentiasa berubah-ubah

	Wahyu hanya diturunkan kepada nabi dan rasul
	Akal dimiliki oleh semua manusia



	
[4 markah]

	
	(b)
	(i)
	Dua peranan akal kepada manusia;
· Akal dapat membezakan antara kebaikan dan keburukan sesuatu perkara.
· Akal dapat memandu manusia mengamalkan perintah Allah SWT dan rasulNya.
· Dengan akal manusia dapat mengenal dan meyakini kewujudan Allah SWT dan rasulNya.
	
[4 markah]

	
	
	(ii)
	Dua cara bersyukur dikurniakan akal oleh Allah SWT;
· Sentiasa berfikir secara rasional dengan menjadikan al-Quran dan al-Sunnah sebagai landasan berfikir.
· Memastikan akal sentiasa waras dengan sentiasa menjauhi perkara yang merosakkan akal seperti dadah, arak dll.
· Menambahkan keimanan kepada Allah SWT dengan sentiasa mendalami dan mengkaji kebesaran Allah SWT melalui penciptaan alam ini.
	
[4 markah]

	
	(c)
	(i)
	Pengertian Islam sebagai ad-Din;
Islam adalah agama yang mengatur cara hidup yang lengkap dan sempurna yang meliputi setiap aspek kehidupan manusia sama ada di dunia dan di akhirat.
	
[2 markah]

	
	
	(ii)
	Ciri Islam sebagai ad-Din;
· Ajarannya bersifat waqiiyyah iaitu sesuai dengan fitrah semulajadi manusia.
· Ajarannya bersifat Alamiyyah iaitu sesuai dengan semua tempat, waktu dan zaman.
· Ajarannya bersifat Syumuliyyah iaitu lengkap dan sempurna meliputi semua aspek kehidupan seperti ekonomi, politik, perundangan dsb.
	
[2 markah]

	5
	(a)
	
	Bukti wahyu al-Quran datangnya daripada Allah;
· Wahyu al-Quran tidak dapat ditandingi oleh mana-mana kitab agama lain dalam semua sudut  sama ada bahasa, kandungan dsb.
· Wahyu al-Quran terjamin daripada sebarang perubahan dan pemalsuan sehingga ke hari kiamat kerana ia dijaga oleh Allah SWT.
· Wahyu al-quran menjawab semua permasalahan hidup manusia sama ada masalah sekarang mahupun yang akan datang.

	
[4 markah]

	
	(b)
	(i)
	Maksud Hadis;
Sesuatu yang diterima daripada Rasulullah SAW sama ada perkataan, perbuatan atau pengakuan baginda.

	
[2 markah]

	
	
	(ii)
	Perbezaan antara al-Quran dan al-Hadis;

	Al-Quran
	Al-Hadis

	Lafaz dan makna datangnya daripada Allah SWT
	Lafaznya daripada Rasulullah SAW manakala maknanya daripada Allah SWT

	Orang yang berhadas tidak boleh menyentuh al-Quran
	Hadis boleh disentuh walaupun dalam keadaan berhadas besar

	Membacanya akan mendapat pahala
	Mengamalkan hadis mendapat pahala




	
[4 markah]

	
	
	(iii)
	Tiga cara anda kembali kepada al-Quran;
· Mengamalkan segala ajaran al-Quran dalam kehidupan seharian.
· Mengkaji dan mempelajari ilmu-ilmu yang terdapat di dalam al-Quran untuk digunakan dalam kehidupan seharian.
· Menjadikan al-Quran sebagai panduan hidup seharian seperti menyelesaikan masalah yang berlaku berpandukan al-Quran.

	
[6 markah]

	
	(c)
	
	Dua ciri Hadis Sahih dan Hadis Dhaif;
· Hadis Sahih
· Diriwayatkan oleh perawi yang dipercayai.
· Perawi hadis tersebut adalah seorang yang adil.
· Hadis Dhaif
· Hadis tersebut diriwayatkan oleh seorang yang pendusta atau pelupa.
· Gugur seorang atau beberapa orang periwayat dalam hadis tersebut.

	
[4 markah]

	6
	(a)
	(i)
	Maksud pengaruh asing;
Fahaman, ajaran dan kepercayaan yang bercanggah dengan ajaran Islam yang membawa kepada kesesatan dan terkeluar daripada agama Islam.

	
[2 markah]

	
	
	(ii)
	Empat pengaruh asing yang bertentangan dengan Islam;
· Budaya Punk
· Black Metal
· Seks bebas
· Sekularisma
· Materialisme.... dll

	
[4 markah]

	
	(b)
	(i)
	Dua sebab Allah menurunkan wahyu kepada manusia sedangkan telah dianugerahkan akal;
· Kemampuan akal adalah terbatas dan tidak dapat memikirkan perkara ghaib seperti dosa, pahala dan sebagainya.
· Akal tidak seragam dalam menangani sesuatu masalah kerana sering dipengaruhi oleh nafsu.
· Kebenaran akal bersifat relatif dan sentiasa berubah-ubah mengikut perkembangan hidup manusia.

	
[4 markah]

	
	
	(ii)
	Dua cara berfikir menepati kehendak syarak;
· Berfikir untuk mencari bukti kewujudan Allah SWT seperti mengkaji kejadian alam.
· Berfikir untuk membangunkan alam dengan sempurna seperti merancang pembangunan sebagaimana ditetapkan oleh Allah SWT.
· Berfikir untuk mendekatkan diri kepada Allah dengan sentiasa mencari jalan untuk melakukan ibadat dengan lebih sempurna dan berkesan.

	
[4 markah]

	
	(c)
	(i)
	Aktiviti masyarakat yang dipengaruhi pengaruh asing;
· Bermuamalah dengan sistem riba dalam urusan perniagaan.
· Pertandingan ratu cantik, muzik dan nyanyian yang keterlaluan.
· Program amal kebajikan dan sosial yang bercampur aduk dengan maksiat.

	
[2 markah]

	
	
	(ii)
	Dua contoh fahaman materialistik dalam masyarakat;
· Seseorang yang enggan melakukan kebajikan tanpa ganjaran dan upah.
· Seseorang yang mementingkan perniagaan sehingga meninggalkan solat fardu.
· Ibu bapa yang tidak mahu menghantar anak-anak belajar ke sekolah agama kerana menganggap pelajaran agama tidak mempunyai masa depan.

	
[4 markah]

	7
	(a)
	(i)
	Pengertian ajaran sesat beserta contoh;
Sebarang ajaran atau amalan yang dibawa oleh orang-orang Islam atau bukan Islam yang bertentangan dengan Islam sebenar yang berlandaskan al-Quran dan al-Hadis.
Contohnya ajaran Syiah, Tuhan Harun dll.

	
[4 markah]

	
	
	(ii)
	Ciri-ciri ajaran sesat;
· Kepercayaan kepada rukun iman dan asas akidah yang tidak selaras dengan al-Quran dan Hadis. 
· Mempertikaikan kebenaran al-Quran dan Hadis sebagai sumber hukum.
· Mendewa-dewakan ketua ajaran tersebut secara berlebih-lebihan.
· Menghuraikan al-Quran dan Hadis sesuka hati mereka.

	
[4 markah]

	
	
	(iii)
	Dua cara mengelakkan diri daripada terlibat dengan ajaran sesat;
· Mendapatkan didikan agama yang sempurna seperti melalui kempen, ceramah, kem ibadah dll.
· Mendalami serta menghayati ajaran Islam sepenuhnya seperti melakukan amalan soleh.
· Memantapkan iman dengan bertaqwa kepada Allah SWT dengan sentiasa membaca buku-buku agama.

	
[4 markah]

	
	(b)
	(i)
	Cara pengaruh asing meresap ke dalam pemikiran umat Islam;
· Melalaikan umat Islam dengan perkara-perkara yang tidak berfaedah seperti hiburan yang keterlaluan seperti muzik rock.
· Melalui media massa dengan mengagungkan cara hidup yang bertentangan dengan Islam.
· Menimbulkan keraguan kepada umat Islam tentang kebaikan syariat Islam.

	
[4 markah]

	
	
	(ii)
	Dua punca sebahagian masyarakat terpengaruh dengan fahaman asing;
· Lemahnya keimanan kepada Allah SWT menyebabkan mereka tidak takut dengan ancaman daripada Allah SWT.
· Terpengaruh dengan persekitaran dan rakan sebaya yang mengamalkan fahaman asing dalam kehidupan mereka.
· Kurang didikan agama menyebabkan mereka tidak mengetahui keburukan perbuatan tersebut.

	
[4 markah]

